
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
 
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը` Հայաստանի Հանրապետության կառավարությունը որոշում է.
1. «Հայաստանի Հանրապետության գյուղատնտեսության նախարարության աշխատակազմ» պետական կառավարչական հիմնարկին ամրացված` Երևան քաղաքի Մամիկոնյանց 39ա հասցեում գտնվող շենքից 1-ին հարկի 216.6 քառ. մետր մակերեսով, 2-րդ հարկի 287.6  քառ. մետր մակերեսով, 7-րդ հարկի 312.0 քառ. մետր մակերեսով և               8-րդ հարկի 50.45 քառ. մետր մակերեսով, 8251,37 հազ. դրամ սկզբնական արժեքով տարածքները հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
2. Հայաստանի Հանրապետության գյուղատնտեսության նախարարին` սույն որոշումն ուժի մեջ մտնելուց հետո Հայաստանի Հանրապետության աշխատանքի և սոցիալական հարցերի նախարարի հետ համատեղ երկամսյա ժամկետում ապահովել սույն որոշման                  1-ին կետում նշված տարածքի հանձնման-ընդունման աշխատանքների կատարումը և գույքային իրավունքների պետական գրանցումը` սահմանելով, որ դրանց հետ կապված ծախսերն իրականացվելու են Հայաստանի Հանրապետության աշխատանքի և սոցիալական հարցերի նախարարության միջոցների հաշվին:
3. Հայաստանի Հանրապետության աշխատանքի և սոցիալական հարցերի նախարարին` երկամսյա ժամկետում առաջարկություն ներկայացնել Հայաստանի Հանրապետության կառավարություն՝ սույն որոշման 1-ին կետում նշված շենքի 6-րդ հարկի հիմնանորոգման նախագծանախահաշվային փաստաթղթերի մշակման համար անհրաժեշտ միջոցների հատկացման վերաբերյալ։

1. Ընթացիկ իրավիճակը և իրավական ակտերի ընդունման  անհրաժեշտությունը

Սույն որոշման նախագծի մշակման համար հիմք է հանդիսացել ՀՀ կառավարության 2017 թվականի նոյեմբերի 13-ի N 02/14.8/24888-17 հանձնարարականը: ՀՀ գյուղատնտեսության նախարարության Երևան քաղաքի Մամիկոնյանց 39ա հասցեում գտնվող մասնաշենքի 1-ին հարկի մի մասը,  2-րդ, 3-րդ, 4-րդ և 5-րդ հարկերում տեղակայված են նախարարության աշխատակազմի 2 առանձնացված և 3 կառուցվածքային ստորաբաժանումները, նախարարության  ենթակա  պետական ոչ առևտրային 2 կազմակերպությունները, ինչպես նաև 2 հիմնադրամները՝ ընդհանուր 1260.3 քառ. մետր մակերեսով:


1. Առաջարկվող կարգավորման բնույթը

ՀՀ աշխատանքի և սոցիալական հարցերի նախարարությանը 866.65 քառ. մետր տարածք հատկացնելու արդյունքում, վերջինս պարտավորվում է Մամիկոնյանց 39ա հասցեում գտնվող մասնաշենքի 6-րդ հարկի 272.7 քառ. մետր մակերեսով տարածքը կապիտալ վերանորոգել  իր սեփական միջոցների հաշվին՝ ՀՀ գյուղատնտեսության նախարարության աշխատակիցների տեղափոխման նպատակով: ՀՀ կառավարության որոշման նախագծի ընդունմամբ հնարավորություն կտրվի ՀՀ աշխատանքի և սոցիալական հարցերի նախարարությանը  իրականացնելու համալիր սոցիալական ծառայություններ (այդ թվում խոշորացված համայնքներում նաև համայնքային ծառայություններ) տրամադրող 24 կենտրոնների կազմակերպման նպատակով անհրաժեշտ տարածքների հատկացմանը:

1. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ գյուղատնտեսության նախարարության աշխատակազմի կողմից:

1. Ակնկալվող արդյունքը

Որոշման նախագծի ընդունմամբ հնարավորություն կտրվի ՀՀ աշխատանքի և սոցիալական հարցերի նախարարության սոցիալական ապահովության պետական ծառայության աշխատանքի առավել արդյունավետ կազմակերպման, վերապահված վերահսկողական գործառույթների համակարգված, արագ և օպերատիվ  իրականացման համար:
      



ՏԵՂԵԿԱՆՔ
<< ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ>> 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

<<Տարածք հետ վերցնելու և ամրացնելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է:


ՏԵՂԵԿԱՆՔ
<< ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ>> 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ


<<Տարածք հետ վերցնելու և ամրացնելու մասին>> Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում:

<< ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ>> 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ 
ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ԿԱ պետական գույքի կառավարման վարչության պետ
	Առաջարկություններ և դիտողություններ չունի
	
	

	ՀՀ ֆինանսների նախարար
	Նախատեսվում է Երևան քաղաքի Մամիկոնյանց 39ա հասցեում գտնվող շենքում ՀՀ գյուղատնտեսության նախարարությանը հատկացված տարածքներից 866.65 քմ ընդհանուր մակերեսով տարածքները հետ վերցնել և ամրացնել ՀՀ աշխատանքի և սոցիալական հարցերի նախարարությանը՝ ՀՀ ԱՍՀՆ սոցիալական ապահովության պետական ծառայությանը տրամադրելու նպատակով (համալիր սոցիալական կենտրոնի համար), և հայտնում է, որ նախագծի ընդունումը կարող է հանգեցնել ՀՀ պետական բյուջեից լրացուցիչ միջոցների հատկացման անհրաժեշտություն, որը գնահատել հնարավոր չէ համապատասխան տվյալների բացակայության պատճառով:
Միաժամանակ, համաձայն նախագծին կից ներկայացված տեղեկանք-հիմնավորման, ՀՀ աշխատանքի և սոցիալական հարցերի նախարարությունը պարտավորվում է Մամիկոնյանց 39ա հասցեում գտնվող մասնաշենքի 6-րդ հարկի 272.7 քառ. մետր մակերեսով տարածքը կապիտալ վերանորոգել իր սեփական միջոցների հաշվին՝ ՀՀ գյուղատնտեսության նախարարության աշխատակիցների տեղափոխման նպատակով: Այդ կապակցությամբ առաջարկում ենք հստակեցնել կապիտալ հիմնանորոգման ծախսերի ֆինանսավորման աղբյուրը:
	Ընդունվել է                  ի գիտություն
	

	ՀՀ աշխատանքի և սոցիալական հարցերի նախարար
	Առաջարկվել է նախագիծը ներկայացնել նոր  խմբագրությամբ
	Ընդունվել է                  ի գիտություն
	Կատարվել են համապատասխան փոփոխությունները

	ՀՀ արդարադատության նախարար
	1. Նախագծի 1-ին կետում անհրաժեշտ է նշել, թե ինչ իրավունքով են նշված տարածքները հանձնված ՀՀ գյուղատնտեսության նախարարությանը:
2. Նախագծի 2-րդ կետում «նախարարին՝» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:
3. Նախագծի 3-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:
4. Նախագիծն անհրաժեշտ է համաձայնեցնել ՀՀ ֆինանսների նախարարության, ՀՀ աշխատանքի և սոցիալական հարցերի նախարարության և ՀՀ կառավարությանն առընթեր պետական գույքի կառավարման վարչության հետ:

	Կատարվել են համապատասխան փոփոխությունները








